
 “Субъекттердин ишин чектөө же токтото туруу тартиби жөнүндө” Жобону бекитүү тууралуу Кыргыз Республикасынын Министрлер Кабинетинин тескемесинин долбооруна карата жөнгө салуучу таасирдин анализин иштеп чыгуу жөнүндө 
КАБАРЛАМА

[bookmark: _GoBack]Ушуну менен Кыргыз Республикасынын Жаратылыш ресурстары, экология жана техникалык көзөмөл министрлиги (мындан ары – Министрлик) “Субъекттердин ишин чектөө же токтото туруу тартиби жөнүндө” жобону бекитүү тууралуу Кыргыз Республикасынын Министрлер Кабинетинин тескемесинин долбоору боюнча укуктук жөнгө салууну талкуулоонун башталышы жана кызыкдар жактардын сунуштарын чогултуу жөнүндө кабарлайт. 

1. Сунуш кылынган ченемдик укуктук актыларды чечүүгө багытталган көйгөйлөрдүн сыпаттамасы (мүмкүн болсо, тиешелүү сандык жана сапаттык көрсөткүчтөрдү берүү): 

“Субъекттердин ишин чектөө же токтото туруу тартиби жөнүндө” жобону бекитүү тууралуу Кыргыз Республикасынын Министрлер Кабинетинин тескемесинин долбоорун иштеп чыгуу жана жөнгө салуучу таасирди талдоону жүргүзүү “Кыргыз Республикасынын ченемдик укуктук актылары жөнүндө” Кыргыз Республикасынын мыйзамына ылайык демилгеленген.
Азыркы учурда экологиялык жана техникалык коопсуздук боюнча Кыргыз Республикасынын мыйзамдарынын талаптарын бузган, калктын өмүрүнө жана ден соолугуна, айлана-чөйрөгө коркунуч келтирүүчү субъекттердин ишин убактылуу токтото турган механизмдин жоктугу долбоорду иштеп чыгуу үчүн негиз болуп калды.
Экологиялык жана техникалык коопсуздук чөйрөсүндө контролдоо жана көзөмөлдөө боюнча ыйгарым укуктуу мамлекеттик орган болуп Кыргыз Республикасынын Жаратылыш ресурстары, экология жана техникалык көзөмөл министрлигине караштуу Экологиялык жана техникалык көзөмөл кызматы (мындан ары – ЭТКМ) эсептелет, ал төмөнкү багыттар боюнча экологиялык жана техникалык коопсуздук маселелери боюнча мамлекеттик көзөмөлдү жана контролду жүзөгө ашыруучу ыйгарым укуктуу орган болуп саналат:
1. Экологиялык коопсуздук; 
2. Тоо-кен көзөмөлү;
3. Жер казынасын пайдаланууну жана коргоону контролдоо жана көзөмөлдөө;
4. Өнөр жай коопсуздугу;  
5. Радиациялык жана ядролук коопсуздук.
Өлкөнүн жетекчилиги тарабынан айлана-чөйрөнүн жана жаратылыш ресурстарынын сакталышын камсыз кылуу боюнча эбегейсиз аракеттер көрүлүүдө. 
[bookmark: _Hlk199340777]Кыргыз Республикасынын Президенти С.Н.Жапаров тарабынан 2022-жылдын 26-апрелинде “Ысык-Көлдү сактоо боюнча кечиктирилгис чаралар жөнүндө” Жарлыгы кабыл алынган, анда 1-пункту менен Ысык-Көл облусунун курорттук-рекреациялык зонасында санаторий, пансионат, эс алуу үйү, коттедж шаарчасы, конок үйү, мейманкана жана башка рекреация объекттеринин менчигинин түрүнө жана ведомстволук таандыктыгына карабастан инженердик коммуникациялар жана курулмалар (суу алуучу жай, суу түтүгү, канализация тармагы, канализациялык насос станциясы жана тазалоочу курулмалар) менен камсыздалбастан иштөөсүнө тыюу салуу тапшырылган. 
Экологиялык, өнөр жайлык жана техникалык коопсуздук жаатындагы учурдагы кырдаалды жана аныкталган көйгөйлөрдү талдоонун негизинде, ошондой эле чарбакер субъекттердин ишинин айлана-чөйрөнү коргоо жаатындагы мыйзамдардын ченемдерине жана талаптарына шайкеш келишин натыйжалуу контролдоону камсыз кылуу максатында ушул Жобо бекитилет.
Экологиялык, өнөр жай жана техникалык коопсуздукту камсыз кылууга болгон муктаждыктын өсүп жаткандыгын эске алуу менен, тиешелүү ченемдердин жана талаптардын сакталышын контролдоонун так жана ачык-айкын механизмине ээ болуу маанилүү.
Субъекттердин ишин токтото туруу тартибин белгилөө юридикалык жана жеке жактардын мыйзамдарды сактоо үчүн жоопкерчилигин жогорулатууга жана мүмкүн болуучу бузууларды болтурбоого мүмкүндүк берет жана авариялык кырдаалдарды жана экологиялык катастрофаларды болтурбоо жолу менен айлана-чөйрөнү коргоого жана коомдук коопсуздукту камсыз кылууга өбөлгө түзөт.
Аталган долбоор Кыргыз Республикасынын жарандарынын өмүрү жана ден соолугу үчүн жагымдуу экологиялык чөйрөгө болгон укугун камсыз кылууга, айлана-чөйрөнүн булганышынын, жаратылыш ресурстарынын түгөнүшүнүн, жаратылыштын экологиялык системаларынын бузулушунун, жарандардын ден соолугуна жана өмүрүнө, өсүмдүктөр жана жаныбарлар дүйнөсүнө реалдуу коркунуч туудурушунун натыйжасында айлана-чөйрөнүн абалындагы терс өзгөрүүлөргө жол бербөөгө, ошондой эле биосфералык зонанын экологиялык кыйроосун болтурбоо максатында  жана Ысык-Көлдү сактоого багытталган.

2. Сунушталган жөнгө салуунун максатын (мүмкүн болсо тиешелүү сандык жана сапаттык көрсөткүчтөрдү келтирүү) жана көйгөйлөрдү чечүү ыкмасын баяндоо:  

Долбоордун максаты жарандардын өмүрүн жана ден соолугун, жеке жана юридикалык жактардын мүлкүн, иштин ар кандай түрлөрүн жүзөгө ашыруу процессинде мамлекеттик жана муниципалдык мүлктү коргоо болуп саналат.

3. Сунушталган жөнгө салуунун күтүлүүчү пайдасын жана артыкчылыктарын баалоо (мүмкүн болсо, тиешелүү сандык жана сапаттык көрсөткүчтөрдү келтирүү):  

Ишкердик чөйрөсүндөгү карама-каршылыктарды чечүү ишкердикти жөнгө салуунун максаттуу саясатын иштеп чыгууда жана жүзөгө ашырууда көрүнүп турган мамлекеттин активдүү ролун болжолдойт. Бөөдө кырсыктардын жана авариялык кырдаалдардын кесепеттерин жоюуга кеткен чыгымдар белгиленген талаптарга ылайык объекттерди эксплуатациялоодо, кеңейтүүдө, реконструкциялоодо, техникалык кайра жабдууда, консервациялоодо жана жоюуда коопсуздукту камсыз кылуу боюнча өз убагындагы иш-чараларга кеткен чыгымдардан ченемсиз жогору болушу мүмкүн. Ошондуктан, аварияларды жана кырсыктарды болтурбоо үчүн коопсуздук эрежелеринин талаптарын так сактоо жеке жана юридикалык жактар үчүн коопсуз, демек, чыгашасыз иштөө үчүн стимул болуп калат.
Мамлекет республиканын аймагында кырсыктардын, бөөдө кырсыктардын жана жаракат алуулардын алдын алууга жана болтурбоого кызыкдар болууга тийиш. Эрежелерде каралган продукцияларга жана технологиялык процесстерге карата коопсуздук талаптарынын мыйзамдык жактан бекемделиши коомдук коопсуздукка оң таасирин тийгизет. Ишкердик чөйрөсүндөгү коопсуздукту жөнгө салуу бирдиктүү мамлекеттик саясатты жүргүзүү, экономикалык, саясий, укуктук, уюштуруучулук мүнөздөгү чаралардын системасы менен жетишилет.

4. Мүмкүн болуучу жагымсыз кесепеттерге баа берүү (мүмкүн болсо тиешелүү сандык жана сапаттык көрсөткүчтөрдү келтирүү): 

Субъекттердин ишин чектөө же токтото туруу тартибин ченемдик жөнгө салуунун жоктугу олуттуу терс кесепеттерге алып келиши мүмкүн. Так белгиленген ченемдер жок болгон учурда ишкердик субъекттери коопсуздук талаптарын сактабастан ишин уланта алышат, бул авариялык кырдаалдардын, окуялардын жана кырсыктардын ыктымалдыгын жогорулатат. Бул жарандардын өмүрүнө жана ден соолугуна гана коркунуч келтирбестен, ишкерлер үчүн да, жалпы эле экономика үчүн да олуттуу материалдык жоготууларга алып келет.
Бул ченемдик укуктук актынын жоктугу потенциалдуу коркунучтуу технологиялар жана жабдуулар пайдаланылган объекттердин контролсуз иштешине алып келет. Бул өзгөчө кырдаалдардын, жаракаттын жана өлүмдүн көбөйүшүнө алып келет жана жөнгө салуучу органдардын беделин бузат. Жобону киргизүү субъекттердин ишиндеги коопсуздукту, туруктуулукту жана укуктук аныктыкты камсыз кылуу, ошондой эле жарандардын жана ишкерлердин кызыкчылыктарын коргоо үчүн зарыл. 
Бул долбоорду иштеп чыгууга альтернативалар жок, анткени субъекттердин ишин чектөөнүн жана токтото туруунун мыйзам менен бекитилген тартиби гана коопсуздук ченемдеринин сакталышына кепилдик бере алат, тобокелдиктерди минималдаштырат жана коом жана экономика үчүн терс кесепеттердин алдын алат.

5. Сунушталган жөнгө салуунун адресаттарынын - ишкердик субъекттеринин санына мүнөздөмө жана баа берүү:  

Кооптуу өндүрүш объекттери “Кооптуу өндүрүш объекттеринин өнөр жай коопсуздугу жөнүндө” Кыргыз Республикасынын мыйзамынын 5-беренесине ылайык.

6. Сунушталган жөнгө салуунун аны киргизүү менен байланышкан кошумча чыгымдарын жана потенциалдуу адресаттарынын пайдасын болжолдуу баалоо  

Белгилей кетүүчү нерсе, бул учурда ишкерлердин акчалай пайдасын аныктоо бир топ татаал. Жөнгө салууну ишке ашыруу, айрыкча бизнес үчүн белгилүү бир чыгымдарды талап кылат. Бирок узак мөөнөттүү келечекте экологиялык коопсуздукту жакшыртуунун, булганууну азайтуунун жана инвестицияларды тартуунун пайдасы чыгымдардан кыйла ашып түшөт. Бул ошондой эле экономиканын туруктуу өнүгүүсүн камсыз кылууга, калктын жашоо сапатын жогорулатууга жана экологиялык кырсыктардын алдын алууга мүмкүндүк берет. Сабаттуу пландаштыруу жана өткөөл мезгилди колдоо жөнгө салуунун адресаттары үчүн мүмкүн болгон каржылык оорчулуктарды азайтууга жардам берет.
Ишкерлердин артыкчылыктары жана пайдалары:
- өз ишин нөлдүк жаракат алуу менен жүргүзгөн ишкердин кадыр-баркын жогорулатуу, ишкер көрсөткөн кызматтардын сапатынын жогорку рейтинги; 
- Кыргыз Республикасынын мыйзамдарын талаптагыдай аткарган ишкерди текшерүүнүн санын кыскартуу;
- кызматкерлердин эмгегине жагымдуу жана коопсуз шарттарды түзүү;
- авариялардын жана жаракаттардын натыйжасында төлөнүүчү финансылык каражаттарды үнөмдөө.

7. Сунушталган жөнгө салууну киргизүү менен байланышкан республикалык/жергиликтүү бюджеттин чыгымдарын жана пайдасын болжолдуу баалоо:  

Бул Жобону кабыл алуу мамлекеттик бюджет үчүн финансылык жана материалдык чыгымдарды талап кылбайт.
Коопсуздук чараларын милдеттүү түрдө колдонууну камсыз кылуу, коопсуздук жөнүндө мыйзамдардын талаптарынын сакталышына көзөмөлдү жүргүзүүнү жөнөкөйлөтүү жана коррупциялык тобокелдиктерди четтетүү, курулуш тармагынын инвестициялык жагымдуулугун жогорулатуу өлкөнүн бүтүндөй инвестициялык климатына оң таасирин тийгизет жана авариялар жана окуялар түрүндөгү коркунучтуу кесепеттердин келип чыгышын алдын алат, мындан тышкары, алар башка нерселер менен катар өлкөнүн экономикасы үчүн терс кесепеттерге алып келиши мүмкүн (жабыр тарткан адамдардын эмгекке жарамдуулугун жоготуусу ж.б.).
Кызыкдар тараптардын чыгашаларына жана пайдасына жүргүзүлгөн экономикалык талдоо сунушталган долбоорду кабыл алуунун оң натыйжалары кызыкдар тараптардын экономикалык абалын жакшыртууга мүмкүндүк берерин көрсөтүп турат.

Билдирүүгө төмөнкүлөр тиркелет: 

1. Коомдук консультациялардын катышуучулары үчүн суроолордун тизмеси:
- аталган маселелер туура, жөнгө салууну өзгөртүү жолу менен чечүүнү талап кылабы;
- бул максатка жетүү үчүн маанилүү, негиздүү болобу;
- көйгөйлөрдү чечүүнүн сунушталган ыкмасы (жөнгө салуу) эң артыкчылыктуубу;
- сунушталган жөнгө салуу кабыл алынган учурда кандай пайда жана артыкчылыктар болушу мүмкүн;
- сунушталган жөнгө салуу кабыл алынган учурда кандай тобокелдиктер жана терс кесепеттер болушу мүмкүн;
- көйгөйлөрдү чечүүнүн натыйжалуу альтернативдүү жолдору барбы;
- сунушталган жөнгө салуу боюнча жалпы пикир.

Суроолордун тизмеси кеңейтилиши мүмкүн 

2. Сунушталган жөнгө салууну киргизүү зарылдыгын баалоого мүмкүндүк берген башка маалыматтар:

 Байланыштар жана эскертүү маалыматын талкуулоо мөөнөттөрү: 
	Сунуштар кабыл алынат:
	 

	- электрондук почта боюнча
	taalaibekova1306@mail.ru

	- почта дарегине
	 Бишкек ш., Эркиндик бульвары, 2

	Сунуштарды кабыл алуу мөөнөтү 

